
Basque Environment Cluster 2021eko abenduaren 1a

Ingurumen sektoreko ehun empresa baino
gehiagok parte hartu dute Basque Greentech
Lehenengo Foroan

o Ingurumen Berrikuntza eta Tranferentzia Teknologikoaren
Lehen Foroak, Basque Greentech-ek, ekonomia zirkularraren,
ingurumen-kalitatearen eta klima-aldaketaren erronketan jarri
du arreta, Europako Itun Berdearen estrategia berrian
jasotakoetan.

o Jardunaldia ZTESren eta euskal ingurumen-sektorearen
arteko topagunea izan da, eta Ingurumenaren Euskal Sarean eta
trastizio  ekologikoaren erronkei erantzuna ematera
bideratutako teknologia- eta ikerketa-ildoak ezagutarazi ditu.

o Helburua da ZTESren teknologietarako industria-
aplikazio-lerro berriak identifikatzeam eta berrikuntza- eta
ikerketa-proiektuak sortzea, euskal ekoindustriaren erronkekin
bat datozenak.

Bilbao, 2021eko abenduaren 1a. Euskadiko Ingurumen Industrien
Elkarteak (Aclimak) lehenengo Basque Greentech Foroa antolatu du
asteazken honetan, abenduak 1, BECen, ehun empresa baino gehiagoren
partaidetzarekin. Foro hau Zientzia eta Teknologiaren Euskal Sarearen
(ZTES) eta ingurumen-sektorearen arteko topagunea izan da, enpresek
ekonomia zirkularraren, klima-aldaketaren eta ingurumen-kalitatearen
erronkei aurre egitera bideratutako teknologia- eta ikerketa-ildoak
aztertzeko, Europako Itun Berdearen estrategia berrian jasoak.

Basque Greentech Ingurumenaren Berrikuntza eta Transferentzia
Teknologikorako Lehen Foroan enpresetako, zentro teknologikoetako eta
unibertsitateetako 140 pertsonak baino gehiagok parte hartu dute.
Europako ltun Berdearen estrategia berrian planteatutako hiru erronka
nagusitan oinarritu da, eta teknologia berrien erabilera aztertu du,
ingurumen-zerbitzu eta -produktu berrien gaitzaile gisa.



Olga Martin, Aclimako zuzendari nagusia; Estivaliz Hernez Levina,
Eusko Jaurlaritzako Teknologia, Berrikuntza eta Eraldaketa Digitaleko
sailburuordea; Marta Marin, Euskadiren ordezkaria Europar Batasunaren
aurrean; Alexander Boto, |hobeko zuzendari nagusia; Lola Elejalde,
Innobasqueko Nazioarteko zuzendaria eta Cristina Oyoén, Spri Taldeko
Teknologia Berrikuntza eta Jasangarritasun saileko zuzendaria izan ziren
besteak beste ekimeneko partaideak.

Olga Martin zuzendariak adierazi duenez: “Acliman, Euskadiko klima-
trantsizioaren eta ingurumen-trantsizioaren erronkei erantzun diezaieketen
lankidetza-proiektuak bideratzen saiatzen ari gara, balio-katearen eta
herrialdearen ikuspegitik. Bereziki, uraren, hondakinen eta lurraldeko
ingurumen-kalitatearen eta -osasunaren arloan”.

Topaketak hainbat mahai-inguru eskeini ditu, bertan Itun Berdearen
erronkak, ingurumenari, ingurumen-kalitateari eta klima-aldaketari
aplikatutako berrikuntza (zero pollution estrategia) eta ekonomia zirkularra
bezalako gaiak landuta, Mikel Ibarrak, Aclimako proiektu zuzendariak, eta
Garbifie Manterolak, BRTAko ezagutza transferitzeko zuzendariak,
moderatuta. Hauetan, Aclima parte-hartzen ari den 7 proiektu aurkeztu
dira:

o AIRSAFE; Barneko espazioetan airearen kalitatea optimizatzeko eta
patogenoen aireko transmisioa murrizteko irtenbide teknologiko
berriak.

e KONTRAE; Antibiotikoekiko erresistentzien larrialdia eta
barreiapena: giza osasunaren, abeltzaintzaren, elikaduraren eta
ingurumenaren arteko loturak.

e LOWCO2: CO2 industriala atzitzeko eta baloratzeko teknologia
berritzaileak eta lehiakorrak ikertu eta garatzea helburu duena.

e BIDERATU:

e FOOTPLASTIC: loT eta BlockChain plataforma bat, balio-kate
korporatiboetan plastiko tekniko industrialeko ihesak
monitorizatzeko, ebaluatzeko eta iragartzeko, horiek murrizteko
neurri zuzentzaileen proposamenak sortu ahal izateko

e PRIEM+: 4.0 erantzun teknologiko berriak garatzen ditu, eta horiei
esker, lehengaiak berreskuratzeko prozesu aurreratuak ezarri ahal
izango dira, gaur egun belorizazio egokirik ez duten hondakin
konplexuetatik abiatuta

e REPAPEL: Orea eta papera fabrikatzeko hondakin-korronteetan
dauden balio erantsiko konposatuak berreskuratzea eta erabiltzea.

Ondoren, B2B bileren txanda ireki da, enpresen eta erakundeen artean
aukerak sortzeko.



Horrela, topagune bat ezarri da ZTESaren eta ingurumen-sektorearen
artean, eta horri esker, enpresek datozen urteetan aurre egin beharko
dieten ingurumen-erronkei eta trantsizio ekologikoari erantzuna ematera
bideratutako ikerketa- eta teknologia-ildoak ezagutarazi dira.

Enpresen eta ikerketa-sektorearen arteko harremana funtsezkoa da,
halaber, euskal ekoindustriaren erronkei lotuta dauden ZTESaren
teknologietarako industria-aplikazioko lerro berriak identifikatzeko, bai eta
enpresekin lerrokatuta dauden berrikuntza- eta ikerketa-proiektu berriak
sortzeko ere.

Aclima

26 urtetik gorako lana, esperientzia eta lortutako ezagutza direla medio,
Aclima-Basque Environment Cluster Euskadiko ingurumen-sektoreko
erreferente eta aglutinatzailea da. Sektore pribatua (industriak eta
zerbitzuak), ezagutzaren esparrua (unibertsitateak eta zentro
teknologikoak) eta sektore publikoa ordezkatzen ditu. Gaur egun, 103
bazkide ditu, eta horietatik 75 enpresak dira. Eta 6 balio-kate hauek
ordezkatzen ditu: hondakinak, uraren ziklo integrala, lurzoru kutsatuak,
airea, ekosistemak eta ekodiseinua.

